
. DISPOSICIONS XERAIS

MINISTERIO DE SANIDADE E POLITICA SOCIAL

11157 Real decreto 830/2010, do 25 de xufio, polo que se establece a normativa
reguladora da capacitacion para realizar tratamentos con biocidas.

A preocupacion das institucions da UE por manter un elevado nivel de proteccion da
saude das persoas, animais € ambiente, manifestouse en diferentes campos, entre eles a
regulaciéon dos biocidas, que se iniciou en Europa coa Directiva 98/8/CE do Parlamento
Europeo e do Consello, do 16 de febreiro de 1998, relativa & comercializacion de biocidas,
que foi trasposta ao noso ordenamento xuridico a través do Real decreto 1054/2002, do 11
de outubro, polo que se regula o proceso de avaliacién para o rexistro, autorizaciéon e
comercializacion de biocidas.

En Espafa, a regulacién destes produtos iniciarase coa promulgacion do Real
decreto 3349/1983, do 30 de novembro, que aprobou a Regulamentacion técnico
sanitaria para a fabricacién, comercializacion e utilizacién de praguicidas, e que non sé
exixiaaavaliacion e orexistro dos produtos, senén que establecia tamén a obrigatoriedade
de superacion de cursos ou probas de capacitacion, para as persoas dedicadas a realizar
tratamentos con praguicidas, especialmente no caso dos moi toxicos, e téxicos para os
de uso ambiental.

En desenvolvemento do anterior, a Orde do Ministerio da Presidencia do 8 de marzo
de 1994 estableceu a normativa reguladora da homologacion dos cursos de capacitacion
para realizar tratamentos con praguicidas, definindo os coflecementos requiridos para a
obtencién do carné nos seus distintos niveis, e outorgando unha validez de 10 anos a eses
carnés. O contido desta orde alcanzaba sé parcialmente os produtos regulados actualmente
a través do Real decreto 1054/2002 anteriormente mencionado, que incorpora 23 tipos de
produto diferentes. Ademais, a adaptacion a esta normativa obriga a incorporar a formacion
dos biocidas que son ou xeran gases, asi como os produtos moi toxicos, de acordo coa
nova realidade.

Por outra parte, non se pode obviar no trasfondo desta norma a Directiva 2009/128/CE
do Parlamento Europeo e do Consello, do 21 de outubro de 2009, pola que se establece o
marco comunitario para conseguir un uso sustentable dos praguicidas. Nesta directiva
europea sostense que é fundamental que os Estados membros creen sistemas de
formacién tanto inicial como complementaria dos distribuidores, asesores e usuarios
profesionais dos praguicidas, co fin de que quen utilice ou vaia utilizar praguicidas sexa
plenamente consciente dos posibles riscos para a saude humana e o ambiente, e das
medidas apropiadas para reducilos na medida do posible. Non obstante, os biocidas estan
excluidos do ambito de aplicacién da Directiva 2009/128/CE, que s6 se aplica polo de
agora a produtos fitosanitarios ainda que, como esta previsto nela estender o seu ambito
ou aprobar unha directiva paralela, se revisaran os programas de formacién nun futuro
préximo cando se aprobe a nova norma comunitaria, de ser o caso.

Por outra banda, a Directiva 2006/123/CE do Parlamento Europeo e do Consello, do
12 de decembro, relativa aos servizos no mercado interior, impdn determinadas limitacions
aos procedementos administrativos reguladores das autorizacidons outorgadas pola
Administracién, promovendo a simplificaciéon de tales procedementos.

En canto ao sistema adoptado para cubrir a exixencia formativa, a existencia de novas
ferramentas neste ambito obriga a reformular o enfoque anterior, que se levaba a cabo a
través da homologacion de cursos. Neste sentido, representa un enfoque mais adecuado
para cubrir as necesidades formativas do sector a acreditacion das cualificacions
profesionais a través do recofiecemento dos titulos de formacién profesional e certificados
de profesionalidade, segundo se recolle na Lei organica 5/2002, do 19 de xufo, das
cualificaciéns e da formacién profesional.

Os produtos de proteccion da madeira, incorporados ao ambito de aplicacién da
lexislacion de biocidas, incluense tamén no ambito deste real decreto, ainda que neste
caso compre o establecemento dun temario especifico, mentres se desenvolve unha
cualificacion profesional especifica.

Compre regular a formacion para os manipuladores de produtos biocidas de acordo
cos avances cientificos e técnicos e adaptala, deste modo, ao sistema actualmente vixente
sobre formacioén profesional

Resulta xustificado regular os aspectos basicos mediante regulamento debido ao
caracter marcadamente técnico e a natureza cambiante da materia, en funcion dos
mencionados avances cientificos e técnicos. Procede, por tanto, facelo mediante a
promulgacion deste real decreto.

De conformidade co artigo 40.2 da Lei 14/1986, do 29 de abril, xeral de sanidade,
compete & Administracién do Estado promulgar este real decreto, que se dita en
desenvolvemento do Real decreto 1054/2002, do 11 de outubro, polo que se regula o
proceso de avaliacion para o rexistro, autorizacion e comercializacion de biocidas.

No proceso de elaboracion desta norma foron consultadas as comunidades auténomas
e cidades de Ceuta e Melilla, e oidos os sectores afectados.

Na sua virtude, por proposta da ministra de Sanidade e Politica Social, coa aprobacion
previa da vicepresidenta primeira do Goberno e ministra da Presidencia, de acordo co
Consello de Estado e logo de deliberacion do Consello de Ministros na sua reunién do dia
25 de xuio de 2010,

DISPONO:

Artigo 1. Obxecto e ambito de aplicacion.

1. O obxecto desta disposicidn é a proteccion da saude mediante o establecemento
de criterios que permitan garantir uns niveis minimos de capacitacion as persoas que
desenvolvan actividades laborais relacionadas coa aplicacién de produtos biocidas dos
grupos e tipos sinalados a continuacion:

a) Grupo principal 1: desinfectantes e biocidas xerais.

1.° Tipo de produto 2 (TP2): desinfectantes utilizados nos ambitos da vida privada e
da saude publica e outros biocidas: produtos empregados para a desinfecciéon do aire,
superficies, materiais, equipamentos e mobles que non se utilicen en contacto directo con
alimentos ou pensos en zonas da esfera privada, publica e industrial, incluidos os hospitais,
asi como os produtos empregados como alguicidas.

Exceptiuanse os biocidas utilizados na desinfeccién de hospitais, que seran
incluidos cando as suas substancias activas se incorporen aos anexos | e |A do Real
decreto 1054/2002, do 11 de outubro, e sexa necesaria unha regulacion da capacitacion
exixible para aplicalos.

2.° Tipo de produto 3 (TP3): biocidas para a hixiene veterinaria: os produtos deste
grupo son os biocidas empregados con fins de hixiene veterinaria, incluidos os produtos
empregados nas zonas en que se aloxan, mantefien ou transportan animais.

3.° Tipode produto 4 (TP4): desinfectantes para as superficies que estean en contacto
con alimentos e pensos: produtos empregados na desinfeccion de equipamentos,
recipientes, utensilios para consumo, superficies ou tubaxes relacionados coa producion,
transporte, almacenamento ou consumo de alimentos, pensos ou bebidas (incluida a auga
potable) para seres humanos ou animais.

b) Grupo principal 2: conservantes.

1.° Tipo de produto 8 (TP8): protectores para madeiras: produtos empregados para a
proteccidon da madeira, desde a fase do serradoiro inclusive, ou os produtos derivados da
madeira, mediante o control dos organismos que destrien ou alteran a madeira.

2.° Tipo de produto 11(TP11): protectores para liquidos utilizados en sistemas de
refrixeracion e en procesos industriais: produtos empregados para a conservacion da auga
ou outros liquidos utilizados en sistemas de refrixeracion e de elaboracién industrial
mediante o control dos organismos nocivos, como microbios, algas e moluscos.

Exceptuanse os produtos biocidas non recollidos no ambito de aplicacién do Real
decreto 865/2003, do 4 de xullo, polo que se establecen os criterios hixiénico-sanitarios
para a prevencion e control da lexionelose. Estes seran incluidos a medida que as suas
substancias activas se incorporen aos anexos | e I1A do Real decreto 1054/2002, do 11 de
outubro, e sexa necesaria unha regulacién da capacitacion exixible para aplicalos.

c) Grupo principal 3: praguicidas.

1.° Tipo de produto 14 (TP14): rodenticidas: produtos empregados para o control dos
ratos, ratas ou outros roedores.

2.° Tipo de produto 18 (TP18): insecticidas, acaricidas e produtos para controlar
outros artrépodos: produtos empregados para o control dos artrépodos (insectos, aracnidos,
crustaceos, etc.).

3.° Tipo de produto 19 (TP19): repelentes e atraentes: produtos empregados para o
control dos organismos nocivos (invertebrados como as pulgas; vertebrados como as
aves) mediante repulsion ou atraccion, incluidos os empregados, directa ou indirectamente,
para a hixiene humana ou veterinaria.

2. E obxecto do ambito deste real decreto a aplicacién dos produtos autorizados para
0 seu uso por persoal especializado. Non é o seu obxecto a aplicacion dos produtos
autorizados para o seu uso polo publico en xeral nin os produtos autorizados para o seu
uso por persoal profesional.

Artigo 2.  Definiciéns.
Para os efectos deste real decreto enténdese por:

a) Aplicador de tratamento biocida: persoa que leva a cabo a aplicacién de produtos
biocidas.

b) Responsable técnico: persoa responsable do diagndstico de situacion, da
planificacion, realizacion e avaliacion dos tratamentos, asi como de supervisar os seus
posibles riscos e definir as medidas necesarias que se deben adoptar de proteccién persoal
e do medio. Asi mesmo, sera responsable de definir as condicidons en que se debera
realizar a aplicacion e de asinar o certificado do servizo realizado.

c) Biocidas que son ou xeran gases: produtos biocidas segundo se definen no Real
decreto 1054/2002, do 11 de outubro, que estan constituidos por gases comprimidos ou
licuados, ou ben solidos ou liquidos que no momento da aplicacién se transforman en
produtos gasosos. Excluense desta definicion os liquidos volatiles.

d) Biocidas de uso polo publico en xeral: produtos autorizados para este uso na
resolucién de inscricién no Rexistro Oficial de Biocidas, para a sua aplicacion en ambitos
domeésticos.

e) Biocidas de uso por persoal especializado: produtos autorizados para este uso na
resolucién de inscricion no Rexistro Oficial de Biocidas.

f) Biocidas de uso por persoal profesional: produtos autorizados para este uso na
resolucién de inscricion no Rexistro Oficial de Biocidas, para o seu uso no ambito laboral.
O persoal que aplica estes produtos ten alguns cofiecementos e habilidades no manexo
dos produtos quimicos e é capaz de utilizar correctamente os equipamentos de proteccion
individual (EPI) en caso necesario.

g) Actividades laborais relacionadas coa aplicacion de produtos biocidas: refirese a
aplicacién de biocidas, asi como a realizacién de diagnésticos de situacion, planificacion e
avaliacién de riscos, supervision de tratamentos e definicion de medidas que hai que
adoptar, e aseguramento do cumprimento das obrigas de caracter técnico dos tratamentos
con biocidas.

Artigo 3. Capacitacion.

1. Estaran capacitadas para realizar actividades laborais relacionadas coa aplicacion
de biocidas aquelas persoas que acrediten ter superado unha formacién nese ambito,
segundo se establece no artigo 4.

2. Para os produtos para o tratamento de madeiras (TP8), a formacion de referencia
para a capacitacion sera a establecida no anexo | deste real decreto. Para este tipo de
produto distinguense os seguintes niveis de formacion:

a) Formacion para aplicadores: dirixido ao persoal que leva a cabo os tratamentos en
que se utilicen biocidas que non estean clasificados como moi téxicos, nin sexan ou xeren
gases.

b) Formacién para responsables técnicos: o persoal que cumpre esta funcion,
naqueles tratamentos de madeira en que se aplican biocidas, debera posuir a formacion
establecida no artigo 5.1.

3. Agqueles que superasen previamente as probas dos niveis de formacion para
aplicadores para o uso dos biocidas TP8 (anexo |) poderan seguir os programas que se
especifican no anexo |l deste real decreto para adquirir os niveis especiais referidos nel.

Este tipo de niveis especiais dirixese ao persoal que participa na aplicacién de cada un
dos biocidas que sexan ou xeren gases, tendo en conta a sia modalidade de aplicacién
ou ben que, non sendo nin xerando gases, estean clasificados como moi toxicos.

No contido desta formacion deberase ter en conta a lexislacion vixente sobre riscos
laborais.

Artigo 4. Acreditacion da capacitacion.

1. A capacitacion para a aplicacién de biocidas ou para realizar diagnésticos de
situacion, planificar e avaliar riscos, supervisar tratamentos e definir medidas para adoptar,
e asegurar o cumprimento das obrigas de caracter técnico dos tratamentos cos distintos
tipos de biocidas, poderase acreditar da seguinte forma:

a) ParaosTP 2, 3,4,11,14,18 e 19:

1.° Pola posesion dun titulo de formacién profesional, curso de especializacién de
formacion profesional previsto no Real decreto 1538/2006, do 15 de decembro, ou dun
certificado de profesionalidade que acrediten as unidades de competencia correspondentes
a cualificacion profesional de servizos para o control de pragas (nivel 2), incluida no
Catalogo nacional de cualificacidns profesionais a través do Real decreto 295/2004, do 20
de febreiro, polo que se establecen determinadas cualificacions profesionais que se inclien
no Catalogo nacional de cualificacions profesionais, asi como os seus correspondentes
moédulos formativos que se incorporan ao Catalogo modular de formacion profesional,
anexo XXVIII, cando se trate de persoal que aplica biocidas dos tipos 2, 3, 4, 14, 18 e 19
(salvo os TP2 utilizados no control de lexionela (clave 100 do Rexistro Oficial de
Biocidas).

2.° Pola posesion dun titulo de formacién profesional, curso de especializacién de
formacion profesional a que se refire o punto anterior, ou dun certificado de profesionalidade
que acrediten as unidades de competencia correspondentes & cualificacion profesional de
xestion de servizos para o control de organismos nocivos (nivel 3) incluida no Catalogo
nacional de cualificaciéns profesionais a través do Real decreto 814/2007, do 22 de xufio,
polo que se complementa o Catalogo nacional de cualificacions profesionais, mediante o
establecemento de duas cualificacions profesionais correspondentes a familia profesional
de seguridade e ambiente, cando se trate de persoal que realiza diagnésticos de situacion,
planifica e avalia tratamentos, supervisa riscos e define medidas para adoptar, e asegura
o cumprimento das obrigas de caracter técnico dos tratamentos con biocidas dos tipos 2,
3,4,11,14,18 e 19.

Na obtencion do certificado de profesionalidade referido nos puntos 1° e 2° observarase
o disposto polo artigo 8.1 do Real decreto 34/2008, do 18 de xaneiro, polo que se regulan
os certificados de profesionalidade, sobre vias para a obtencidon dos certificados de
profesionalidade, e polo Real decreto 1224/2009, do 17 de xullo, de recofiecemento das
competencias profesionais adquiridas por experiencia laboral.

b) Paraos TP8:

Pola posesion de un certificado de aproveitamento emitido por unha entidade que
dedique a sua actividade a imparticion da formacion referida no anexo |, de conformidade
co establecido no artigo 7.

2. Os certificados de aproveitamento, os certificados de profesionalidade ou os titulos
que acrediten a capacitacion pertinente poderan ser exixidos polas autoridades competentes
ou polos seus axentes a quen realice actividades das referidas no artigo 1.

3. Asi mesmo, para cada un dos tipos de produtos servira como acreditacion da
capacitacion o titulo ou titulos de formacion profesional que inclian na sua formacion o
manexo e a aplicacidon destes produtos, sempre que esta ultima tefia unha duracién igual
ou superior & formacién asociada prevista no punto 1.a) e para os TP 8 & establecida nos
anexos | e Il deste real decreto.

Artigo 5. Responsable técnico de servizos biocidas.

1. Os servizos biocidas que realicen tratamentos a terceiros, con caracter corporativo
ou en instalaciéns fixas, deberan designar un responsable técnico. A capacitacion para
exercer a responsabilidade técnica neste caso considerarase acreditada coa posesion do
certificado de profesionalidade, titulos de formacion profesional ou curso de especializacion
de formacion profesional a que se refire o artigo 4, punto 1.a), que acrediten as unidades
de competencia correspondentes a cualificacion profesional de xestidn de servizos para o
control de organismos nocivos (nivel 3), para as empresas dedicadas a tratamentos con
biocidas dos tipos 2, 3, 4, 11, 14, 18 e 19, ou ben co nivel de formacion de responsables
do anexo |, mais os niveis especiais do anexo Il, sendo ambos obrigatorios, para biocidas
do TP 8.

2. Considérase igualmente que estan capacitados para exercer a responsabilidade
técnica de servizos biocidas dos tipos 2, 3, 4, 11, 14, 18 e 19, aqueles que se encontren
en posesion das seguintes titulacions:

a) Titulo universitario que acredite a obtenciéon de competencias e cofiecementos
adecuados para a xestion dos procesos de control de organismos nocivos, relacionados
coa sanidade ambiental ou a enxefaria sanitaria, rama da enxefnaria dedicada basicamente
ao saneamento dos ambitos en que se desenvolve a actividade humana.

b) Titulo de formacion profesional de grao superior especifico en saide ambiental.

3. O responsable técnico de servizos biocidas debera asumir as seguintes funcions:

a) Asumir a responsabilidade da realizacién do diagndstico de situacion antes de
iniciar calquera tratamento quimico, xustificandoo en caso de que non proceda tal
diagndstico.

b) Responsabilizarse da planificaciéon e avaliacién dos tratamentos.

c) Supervisar a xestion dos riscos e definir as medidas necesarias que se deberan
adoptar de proteccién persoal, da saiude publica e do medio. Sera o responsable da
comunicacién dos riscos inherentes ao servizo.

d) Asumir a responsabilidade do cumprimento das obrigas de caracter técnico que
figuran na resolucion de inscricion no Rexistro Oficial de Biocidas dos produtos que se
apliquen.

e) Servir de interlocutor coas autoridades competentes nos asuntos de caracter
técnico, sen prexuizo da representacion legal da empresa ou da sua delegacion noutro
responsable técnico, se procede.

f) Responsabilizarse de que os traballadores que obtivesen o certificado de
profesionalidade reciban a formacion referida no artigo 6, sen prexuizo da responsabilidade
do titular da empresa de servizos de proporcionar 0s recursos necesarios para iso.

Nas suas actuacions, o responsable técnico do servizo biocida tera en consideracion
as estratexias do control integrado de pragas e seguira os principios de boas practicas nos
plans de desinfeccién, desinsectacion e desratizacion descritos na norma UNE 171210.

Artigo 6. Formacién continua.

1. Ostitulares das empresas de servizos biocidas a terceiros, con caracter corporativo
ou en instalacions fixas, estan obrigados a manter programas de formacidén continua
dirixidos a todos os traballadores que leven a cabo actividades laborais relacionadas coa
aplicaciéon de produtos biocidas, con periodicidade quinquenal e duracién de polo menos
20 horas, nos cales se impartiran materias relacionadas cos avances cientifico-técnicos,
de seguridade laboral ou con outros aspectos da actividade que poidan repercutir directa
ou indirectamente na saude publica.

2. Aempresa mantera un rexistro documental das accions formativas en que figuren
0s seguintes datos:

a) Nome dos traballadores e niumero de identificacion fiscal.
b) Data do curso.

c) Duracion.

d) Contidos e xustificacion destes.

e) Persoal docente: nome e titulacion.

f) Centro de formacion, se procede.

Os rexistros documentais destas accions formativas manteranse a disposicion das
autoridades competentes, durante a permanencia do traballador na empresa.

Artigo 7. Notificacién de actividades de formacion.

1. As entidades que dediquen a sua actividade a impartir a formacién recollida nos
anexos deste real decreto deberanllo notificar ao érgano competente autonémico, con
anterioridade a realizacion do curso.

Estes cursos poderan ser organizados por universidades, centros docentes, centros
de formacion das asociacions do sector ou por servizos oficiais e outras entidades con
servizos de formacién. Estas entidades quedaran sometidas as normas de vixilancia e
inspeccién que estableza ao respecto cada comunidade auténoma ou as cidades de Ceuta
e Melilla.

2. Asnotificacions referidas no punto primeiro deberanse dirixir ao 6rgano competente
da comunidade ou cidade auténoma que corresponda, e iran acompanadas, polo menos,
pola seguinte documentacion:

a) Centro docente (nome, titularidade, etc.).

b) Razén social.

¢) Numero de horas do curso, tanto tedricas como practicas.

d) Numero de alumnos.

e) Director ou coordinador do curso.

f) Relacion de profesorado coa sua respectiva titulacion e experiencia.

g) Contido do programa docente con indicacion expresa da materia que se vai impartir
e do material que se lles vai entregar aos alumnos.

h) Lugar e materiais dispofibles para a realizacién das practicas.

As comunidades auténomas e as cidades de Ceuta e Melilla poderan, con obxecto de
comprobar o cumprimento dos requisitos, solicitar informaciéon complementaria referida a
metodoloxia e aos obxectivos docentes.

3. O profesorado encargado da imparticion das materias recollidas nos anexos
debera contar polo menos coa formacion exixida no artigo 5 para os responsables técnicos
dos servizos biocidas para TP8 cando se trate do anexo |, ou da formacion exixida para
outros tipos de produto cando se trate do anexo Il.

4. As comunidades autéonomas e cidades de Ceuta e Melilla manteran nas suas
respectivas paxinas web informacion actualizada sobre as entidades que emiten certificados
de aproveitamento e a sua situacion administrativa.

Artigo 8. Certificados de aproveitamento.

As entidades que impartan cursos de formacion para o tratamento de madeira (TP8)
ou para realizar tratamentos con produtos moi toxicos ou gases, de acordo co disposto nos
anexos | e Il respectivamente, expediran, tras a realizacion das probas de avaliacién
correspondentes, un certificado de aproveitamento para cada un dos alumnos inscritos
que superasen esas probas, incluindo ao menos, a seguinte informacion:

a) Nome e dous apelidos.

b) Numero de identificacion fiscal.

c) Centro docente.

d) Titulo do curso.

e) Promotor do curso.

f)  Numero de horas tedricas e practicas.

g) Data de expedicion.

h) Sinatura do coordinador do curso ou titular do centro docente.
i) Selo da entidade promotora do curso.

j) Alcance do certificado.

Os certificados de aproveitamento dos cursos expedidos en calquera comunidade
autéonoma ou nas cidades de Ceuta e Melilla teran validez en todo o Estado.

Artigo 9.  Control pola Administracion.

1. Corresponde as comunidades autonomas e as cidades de Ceuta e Melilla, a través
dos seus 6rganos competentes, o control das entidades que realicen estes cursos, dos
seus contidos, do profesorado e da expedicion dos certificados de aproveitamento, asi
como de calquera outra circunstancia que permita a comprobaciéon do cumprimento das
condiciéns declaradas na notificacion.

2. Os 6rganos competentes poderan adoptar as medidas sancionadoras pertinentes
conforme o capitulo VI da Lei xeral de sanidade e a lexislacion autonémica vixente de
aplicacion en materia sanitaria, sen prexuizo das responsabilidades civis e penais a que
puider dar lugar a suposta infraccion.

Disposicion adicional primeira. Inclusién progresiva de determinados tipos de produtos
no novo sistema.

O resto dos grupos e tipos de biocidas non mencionados neste real decreto, e para os
cales se faga necesaria unha regulacion, iranse incluindo no seu ambito de aplicacién, a
medida que as substancias activas correspondentes se vaian incorporando aos anexos |
e IA do Real decreto 1054/2002, do 11 de outubro, polo que se regula o proceso de
avaliacion para o rexistro, autorizacién e comercializacion de biocidas.

Disposicion adicional segunda. Traballadores e empresas procedentes doutros paises
da Unién Europea.

1. As empresas de formacién con sede social féra de Espafa e en territorio da Union
Europea poderan impartir libremente no noso pais a formacion referida no artigo 7, sempre
que notifiquen tal circunstancia a autoridade competente autonémica.

2. As empresas legalmente establecidas noutros paises da Unién Europea poderan
desenvolver as actividades de manipulacion e aplicacion de produtos biocidas regulados
no real decreto sempre que acrediten, mediante notificacion a autoridade competente, que
os traballadores designados para estas actividades dispofien da formacion necesaria para
iso no seu pais de orixe. Para estes efectos aplicarase o sistema de recofiecemento de
cualificacions.

3. No caso de desprazamento de traballadores estranxeiros non comunitarios,
deberase cumprir o previsto na Lei 45/1999, do 29 de novembro, sobre o desprazamento
de traballadores no marco dunha prestacion de servizos transnacional e nas suas normas
de desenvolvemento.

Disposicion adicional terceira. Habilitacion ao desenvolvemento normativo.

Habilitase a ministra de Sanidade e Politica Social para o desenvolvemento deste real
decreto, mediante orde ministerial, no referido a exixencia de capacitaciéon conforme se
vaian incluindo substancias activas nos anexos | e IA do Real decreto 1054/2002.

Disposicion transitoria primeira. Validez dos carnés actuais.

1. No ambito dos biocidas dos tipos 2, 3, 4, 14, 18 e 19, concédese un prazo de seis
anos durante os cales se prorrogara a validez dos carnés, niveis basico e cualificado ata o
momento homologados para uso ambiental e na industria alimentaria, contado desde o dia
seguinte ao da publicacién deste real decreto.

2. Para continuar exercendo a sua actividade unha vez rematado este periodo
transitorio, os traballadores que actualmente contan cos carnés basico ou cualificado de
control de pragas deberan cumprir coas condiciéns que estableza a lexislacion que, en
desenvolvemento do Real decreto 34/2008, do 18 de xaneiro, promulgue o Ministerio de
Traballo e Inmigracion, relativa a obtencién dos certificados de profesionalidade
correspondentes as cualificacions profesionais de nivel 2 (servizos para o control de
pragas), e nivel 3 (xestion de servizos para o control de organismos nocivos). En todo
caso, deberan ter realizado os cursos correspondentes aos niveis especiais para a
aplicacion de biocidas clasificados como moi toxicos, e biocidas que sexan ou xeren gases,
cuxos programas aparecen no anexo Il deste real decreto.

3. Durante este periodo transitorio facultanse as comunidades auténomas e cidades
de Ceuta e Melilla para adoptar as disposiciéns que consideren oportunas para paliar os
eventuais problemas que puider ocasionar no mercado de traballo a carencia dos
profesionais que son obxecto de regulacién neste real decreto, mediante algunha das
seguintes medidas de caracter excepcional:

a) Prorrogar a validez, por un periodo de tempo determinado, dos actuais carnés
alén do remate do periodo transitorio.
b) Autorizar novas edicidns de cursos.

Disposicién transitoria segunda. Obriga de dispor de responsable técnico.

Para o cumprimento do requisito establecido no artigo 5, relativo a obriga de dispor de
responsable técnico, concédese un periodo transitorio de tres anos para aquelas
comunidades auténomas onde este aspecto non estea regulado.

Disposicion derrogatoria Unica. Derrogacion normativa.

Queda derrogada a Orde do 8 de marzo de 1994 pola que se establece a normativa
reguladora da homologacion de cursos de capacitacion para realizar tratamentos con
praguicidas, en todo aquilo que se opofia ao establecido neste real decreto.

Disposicion derradeira primeira. Habilitacion competencial.

Este real decreto ditase ao abeiro do disposto no artigo 149.1.16.2 da Constitucion
espafiola, que lle atrible ao Estado a competencia exclusiva en materia de bases e
coordinacion xeral da sanidade.

Disposiciéon derradeira segunda. Modificacion do Real decreto 1054/2002, do 11 de
outubro, polo que se regula o proceso de avaliacion para o rexistro, autorizacion e
comercializacion de biocidas.

O artigo 29 queda redactado como segue:

«Sen prexuizo do disposto na Lei 31/1995, do 8 de novembro, de prevencién de
riscos laborais, e nas suas normas de desenvolvemento, a acreditacion da formacion
do persoal dos servizos biocidas sera a que se establece no Real decreto .../2010,
polo que se establece a normativa reguladora da capacitacion para realizar
tratamentos con biocidas.»

Disposicién derradeira terceira. Modificacion do Real decreto 865/2003, do 4 de xullo,
polo que se establecen os criterios hixiénico-sanitarios para a prevenciéon e control da
lexionelose.

O artigo 13 queda redactado como segue:

«Nas operacions de mantemento hixiénico-sanitario poderase utilizar calquera
dos desinfectantes que para tal fin autorizase a Direccion Xeral de Saude Publica e
Sanidade Exterior. Os sistemas fisicos e fisicoquimicos deben ser de probada
eficacia fronte a lexionela, non deberan supor riscos para a instalaciéon nin para a
saude e seguridade dos operarios nin outras persoas que poidan estar expostas e
deberase verificar o seu correcto funcionamento periodicamente. O seu uso
axustarase, en todo momento, as especificacions técnicas e réxime de dosificacion
establecidos polo fabricante.

Enténdese por sistema fisico o procedemento de desinfeccién baseado na
aplicacion de equipamentos de filtracion adecuados para a retencién de bacterias,
aplicacién de radiacion ultravioleta, aumento da temperatura ou calquera outro
sistema utilizado co fin de reter ou destruir a carga bacterioloxica da auga sen
introducir produtos quimicos nin aplicar procedementos electroquimicos.

Enténdese por sistema fisicoquimico o utilizado co fin de destruir a carga
bacterioloxica da auga mediante a aplicacién de procedementos electroquimicos.
Os sistemas fisicoquimicos deberanse rexistrar cando asi se estableza na normativa
reguladora de biocidas.

No caso de instalaciéns interiores de auga de consumo humano fria e auga
quente sanitaria, os produtos quimicos utilizados para o tratamento das instalacions
deberan cumprir o disposto para tal fin no Real decreto 140/2003, do 7 de febreiro,
polo que se establecen os criterios sanitarios da calidade da auga de consumo
humano.

As empresas que realicen tratamentos a terceiros con produtos biocidas nas
instalaciéns recollidas no artigo 2 deste real decreto, deberan estar inscritas no
Rexistro Oficial de Establecementos e Servizos Biocidas da comunidade autonoma
respectiva, a teor do disposto no artigo 27 do Real decreto 1054/2002, do 11 de
outubro, polo que se regula o proceso de avaliacién para o rexistro, autorizacion e
comercializacion de biocidas.

Todo o persoal que traballe en operacions de mantemento hixiénico-sanitario
debera cumprir as disposicidons da lexislacion vixente en materia de capacitacion
para realizar tratamentos con biocidas.

Os desinfectantes que se utilicen na desinfeccion dos equipamentos de terapia
respiratoria reutilizables deben cumprir o disposto no Real decreto 1591/2009, do

16 de outubro, polo que se regulan os produtos sanitarios, e deben ser aplicados
seguindo os procedementos que figuran nas suas instrucions de uso.

Os antiincrustantes, antioxidantes, dispersantes e calquera outro tipo de
substancias e mesturas quimicas utilizados nos procesos de limpeza e tratamento
das instalacions cumpriran cos requisitos de clasificacion, envasado e etiquetaxe e
provision de fichas de datos de seguridade a que os obriga o vixente marco lexislativo
de substancias e mesturas perigosas, € 0 seu uso non deberd representar un risco
inaceptable para a saude dos profesionais que os aplican nin para a poboacion en
xeral.

Todo isto sen prexuizo do disposto no Real decreto 1054/2002, do 11 de outubro,
polo que se regula o proceso de avaliacibn para o rexistro, autorizacién e
comercializacion de biocidas.»

Disposicion derradeira cuarta. Modificacién da Orde SCO/3269/2006, do 13 de outubro,
pola que se establecen as bases para a inscricion e o funcionamento do Rexistro
Oficial de Establecementos e Servizos Biocidas.

A Orde SC0/3269/2006, do 13 de outubro, modificase da seguinte forma:
Un. O punto 3 do artigo 5 queda redactado como segue:

«3 Co obxecto de valorar o cumprimento dos requisitos sobre fabricacion,
almacenamento, comercializacién e aplicacion, establecidos no Real decreto 3349/1983,
do 30 de novembro, xunto ao formulario presentarase, polo menos, a seguinte
informacion:

a) Memoria técnica descritiva da actividade que se vaia realizar e, en caso de
instalacidns de fabricacion, envasado, almacenamento e instalacions fixas para o
tratamento de biocidas, planos.

b) Acreditacion de que o persoal con actividades laborais relacionadas coa
aplicacién de biocidas posue a capacitacion necesaria de acordo coa normativa
vixente ao respecto.

c) Datos do responsable técnico do servizo biocida. Con acreditacién da
capacitacion necesaria de acordo coa normativa vixente ao respecto.

d) Solicitude de dilixencia de apertura do Libro oficial de movementos de
biocidas, de ser o caso.»

Dous. O artigo 9 queda redactado como segue:

«1. Ainscricion no rexistro tera unha validez indefinida, salvo que por motivos
de saude publica ou por solicitude do titular proceda a sta modificacién ou
cancelacién.

2. O titular da inscricién sera responsable do mantemento das condicions nas
que se dite a resolucion de inscricién. Calquera modificacion ou cambio nesas
condicions debera ser comunicada a autoridade competente da correspondente
comunidade auténoma.

3. En caso de cesacion da actividade, o titular da inscricion deberao pér en
cofiecemento da autoridade competente, no prazo maximo dun mes, para efectos
da cancelacion da correspondente inscricidn no rexistro.

Asi mesmo, poderase proceder a cancelacion da inscricion:

a) Cando asi o solicite o seu titular.

b) Cando, en virtude de revisidons de oficio ou por calquera outro medio, a
autoridade competente comprobe que se produciu un incumprimento da normativa
aplicable ou que a actividade cesou definitivamente, sen prexuizo da sancién que
proceder segundo o previsto no artigo 30 do Real decreto 1054/2002, do 11 de
outubro.»

Tres. O punto 1 do artigo 10 queda redactado como segue:

«1 A inscricion dunha entidade de servizos no rexistro dunha comunidade
auténoma sera valida para traballar en calquera outra. As distintas administracions
habilitaran os mecanismos necesarios para facilitar a comunicacion entre as distintas
comunidades e permitir a prestacion de servizos biocidas entre elas.»

Catro. Os artigos da Orde SC0/3269/2006, do 13 de outubro, pola que se establecen
as bases para a inscricion e o funcionamento do Rexistro Oficial de Establecementos
Biocidas, modificados nesta disposicion derradeira, manteran o rango normativo de orde
ministerial.

Disposicién derradeira quinta. Entrada en vigor.

Este real decreto entrara en vigor o dia seguinte ao da sua publicacién no «Boletin
Oficial del Estado».

Dado en Madrid o 25 de xufio de 2010.
JUAN CARLOS R.

A ministra de Sanidade e Politica Social,
TRINIDAD JIMENEZ GARCIA-HERRERA

ANEXO |
Programa dos cursos para biocidas tipo 8

(Protectores da madeira: produtos empregados para a proteccion da madeira ou derivados
da madeira, desde a fase do serradoiro)

a) Nivel de formacién de aplicadores.

1. A madeira como materia prima renovable. Caracteristicas identificadoras das
principais especies de madeira empregadas en Espafia.

2. Axentes deteriorantes da madeira de orixe biética e abiotica. Diagnose de danos
que producen.

3. Categorias de uso da madeira segundo a sua situacion. Principais danos da
madeira en razon do medio de localizacién. Normativa.

4. Sistemas de tratamento preventivo e curativo da madeira. Técnicas de aplicacion.
Cédulas de impregnacion.

5. Fumigacion da madeira. Tipos de fumigacién, equipamentos e programas de
tratamento.

6. Produtos quimicos protectores da madeira. Normativa sobre produtos quimicos e
biocidas. Rexistro de biocidas. Clasificacidn, envasado e etiquetaxe.

7. Produtos comerciais. Formulacions basicas.

8. Toxicoloxia dos protectores da madeira e riscos para o home. Toxicidade,
perigosidade e risco.

9. Riscos para a saude publica. Medidas preventivas e xestién do risco.

10. Seguridade e prevencion de riscos laborais no uso dos protectores da madeira.
Normativa.

11.  Prevencion, diagndstico e primeiros auxilios en caso de intoxicacion. Equipamentos
de proteccién individual.

12. Os protectores da madeira e o ambiente. Residuos. Eliminacion de envases.
Medidas de prevencion da contaminacién. Normativa.

13. Exercicios practicos.

Minimo de horas lectivas: 25.

b) Nivel de formacién de responsables.

1. A madeira e os produtos da madeira: caracteristicas, propiedades, defectos e
anomalias. Regras de clasificacion da madeira segundo a sua aplicacion.

2. Ensaios de resistencia da madeira. Durabilidade natural e impregnabilidade da
madeira.

3. Axentes deteriorantes de orixe bidtica e abiodtica. Diagnose de danos.

4. Clases de uso da madeira segundo a sua situacion. Axentes degradadores. Tipos
de proteccion. Produtos retardantes do lume. Normativa.

5. Impregnaciéon protectora preventiva da madeira. Parametros fisicoquimicos.
Absorcion, penetracion e retencidns. Cédulas de impregnacion. Fixacion dos produtos
protectores. Equipamentos, descricion, funcionamento e mantemento.

6. Fumigacion da madeira. Parametros fisicoquimicos. Preparacion dos produtos de
fumigacion. Eficacia e efectos que se deben considerar. Tempo de aplicacion e medidas
de seguridade. Equipamentos, descricidn, funcionamento e mantemento.

7. Produtos quimicos protectores da madeira. Tipos e materias activas. Clasificacion,
etiquetaxe e envasado. Mestura e dosificacion. Normativa.

8. Variaciéns das propiedades da madeira como consecuencia dun tratamento
quimico protector. Inspeccion e verificacion.

9. Tratamentos curativos da madeira: principais sistemas. Conservacion das madeiras
de interese artistico. Tratamentos da madeira estrutural e de carpintaria de edificios con
estrutura de madeira. Inspeccidn técnica de edificios. Normativa.

10. Toxicoloxia dos protectores da madeira e riscos para o home. Toxicidade,
perigosidade e risco.

11. Riscos para a saude publica. Medidas preventivas e xestion do risco.

12. Prevencion de riscos laborais no uso de protectores da madeira. Prevencion,
diagndstico e primeiros auxilios. Medidas de proteccion. Normativa.

13. Riscos ambientais dos protectores da madeira. Medidas de prevencion da
contaminacion. Xestion de envases e de residuos. Minimizacion de residuos. Respostas
ante continxencias. Normativa.

14. Aplicacion do Cadigo técnico de edificacion. Selo de calidade.

15. Exercicios practicos.

Minimo de horas lectivas: 80.

ANEXO Il
Programas dos cursos de niveis especiais

a) Nivel especial para tratamento con produtos moi téxicos (T+) e carcindxenos,
mutaxenos e téxicos para a reproducion (CMRs).

1. Ambito profesional (medios urbanos, locais e instalacions ...).

2. Organismos nocivos susceptibles de seren tratados con produtos T+ e CMRs.
Xustificacién da eleccién destes produtos.

3. Biocidas. Clasificacién en funcién das suas propiedades intrinsecas.

4. Equipamentos. Mantemento.

5. Métodos de aplicacion de produtos T+ e CMRs.

6. Sinalizacion das mercadorias, recintos e zonas que se vaian tratar. Perimetro de
seguridade.

7. Riscos derivados do uso de T+ e CMRs. Prevencién de riscos laborais.

8. Riscos para a saude publica. Medidas preventivas e xestién do risco.

9. Perigosidade de T+ e CMRs.

10. Intoxicacions. Primeiros auxilios.

11. Transporte e almacenamento de T+ e CMRs. Normativa legal.

12. Etiquetaxe e FDS de produtos T+ e CMRs.

13. Eliminacién de envases e residuos. Sistemas de xestion de residuos.

Minimo de horas lectivas: 40.

b) Nivel especial para tratamento con produtos que sexan ou xeren gases.

1. Ambito profesional (medios urbanos, locais e instalacions...).
2. Organismos nocivos susceptibles de seren tratados con produtos que sexan ou
xeren gases. Xustificacion da eleccion.
Biocidas que son ou xeran gases. Propiedades, modos e espectros de accion.
Factores que se deben considerar na aplicaciéon de fumigantes.
Equipamentos e técnicas de fumigacion e outras aplicacions.
Mantemento, regulacion, calibracion e revision de equipamentos.
Métodos de aplicacion de produtos que sexan ou xeren gases.
. Sinalizacién das mercadorias, recintos e zonas que se vaian tratar. Perimetro de
seguridade.
9. Perigosidade e riscos derivados do uso de gases. Prevencién de riscos laborais.
10. Riscos para a saude publica. Medidas preventivas e xestion do risco.
11. Detectores de gases, mascaras, filtros e outros elementos de seguridade.
12. Mantemento dos elementos e equipamentos de seguridade.
13. Intoxicacions. Primeiros auxilios.
14. Transporte, almacenamento e manipulacién de gases. Normativa legal.
15. Etiquetaxe e FDS de gases.
16. Eliminacion de envases e residuos. Sistemas de xestion de residuos.
17. Lexislacion especifica.
18. Préactica.

©®NOOA®

Minimo de horas lectivas: 40.

